ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՓԵՏՐՎԱՐԻ 23-Ի N 243-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Առկա իրավիճակը
   «Էլեկտրոնային փաստաթղթերին ներկայացվող պահանջները, սահմանափակում կիրառելու կամ սահմանափակումը վերացնելու վերաբերյալ որոշումներն անշարժ գույքի պետական ռեգիստր ներկայացման կարգը սահմանելու մասին» ՀՀ կառավարության որոշման (այսուհետ՝ Որոշում) 4-րդ կետով սահմանված է, որ Որոշումն ուժի մեջ մտնելու օրվանից հետո համապատասխան մարմինները և պաշտոնատար անձինք Որոշմամբ հաստատված N 1 հավելվածով սահմանված փաստաթղթերն եռամսյա ժամկետում կարող են ներկայացնել թղթային կամ Որոշմամբ հաստատված N 1 հավելվածով սահմանված կարգով։
[bookmark: _GoBack]   Համակարգի անվտանգ և բնականոն գործունեությունն իրականացնելու նպատակով համակարգից պետք է օգտվեն բացառապես կորպորատիվ ցանցին միացված համակարգիչների միջոցով, մինչդեռ Հայաստանի Հանրապետության մի շարք համայնքներ դեռևս ապահովված չեն կորպորատիվ ցանցով, ինչն էլ իր հերթին խոչընդոտ է հանդիսանում վերջիններիս կողմից Որոշմամբ հաստատված N 1 հավելվածով սահմանված փաստաթղթերը էլեկտրոնային տարբերակով ներկայացնելու համար։ Վերոնշյալի կապակցությամբ և Որոշմամբ սահմանված վերջնաժամկետները ապահովելու նպատակով Կադաստրի կոմիտեն համապատասխան գրությամբ դիմել է ՀՀ տարածքային կառավարման և ենթակառուցվածքների նախարարությանը՝ ՀՀ բոլոր համայնքներին կորպորատիվ ցանցով ապահովելու հարցում համապատասխան աջակցություն ցուցաբերելու նպատակով, ինչը դեռևս գտնվում է ընթացիկ փուլում։
2. Ակնկալվող արդյունքը
«Հայաստանի Հանրապետության կառավարության 2024 թվականի փետրվարի 23-ի N 243-Ն որոշման մեջ փոփոխություներ կատարելու մասին» 
ՀՀ կառավարության որոշման նախագծով ակնկալվում է՝ դեռևս կորպորատիվ ցանցով չապահովված համայնքների կողմից Որոշմամբ հաստատված N 1 հավելվածով սահմանված փաստաթղթերը թղթային տարբերակով ներկայացնելու համար Որոշման 4-րդ կետով սահմանված եռամսյա վերջնաժամկետը երակարաձգել ևս մեկ ամսով։
3․Նախագիծը մշակվել է Կադաստրի կոմիտեի կողմից:
4․Նախագծի ընդունման կապակցությամբ ՀՀ պետական բյուջեում եկամուտների ավելացումներ կամ նվազեցումներ չեն նախատեսվում:
